
TUAIRISC 
AR 

CHÁILÍOCHT NA FOGHLAMA AGUS AN TEAGAISC SA GHAEILGE 
______________________________________________________________________________ 
 
 
EOLAS MAIDIR LEIS AN GCIGIREACHT  
 
Dáta na cigireachta 12 Bealtaine 2016 

Na gníomhaíochtaí cigireachta ar tugadh 
fúthu 
• Athbhreithniú ar cháipéisíocht ábhartha 
• Cruinniú le roinn na Gaeilge 
• Breathnú ar theagasc agus ar fhoghlaim in 

dhá rang 

• Idirghníomhaíocht leis na scoláirí 
• Athbhreithniú ar shamplaí d’obair na scoláirí 

agus ar shamplaí dá ndialanna scoile  
• Aiseolas do mhúinteoir aonair 
• Aiseolas do roinn na Gaeilge agus don 

bhainistíocht shinsearach 
 
PRÍOMHCHINNTÍ   

• Bhí cáilíocht an teagaisc agus na foghlama go maith i rang amháin agus cuibhseach sa 
rang eile.    

• Ba í an Ghaeilge a bhí in úsáid mar theanga theagaisc agus chumarsáide sna ranganna ar 
fad agus rinneadh suntas do chumas an-mhaith idirghníomhaíochta trí Ghaeilge na 
scoláirí i gcás ranga amháin.    

• Bhí cleachtais mheasúnaithe na roinne, lena n-áirítear ceartúcháin rialta ar an obair 
scríofa agus rannpháirtíocht scoláirí i mbéaltriail roghnach an Teastais Shóisearaigh agus 
anailís ar ghnóthachtáil scoláirí sna scrúduithe teistiméireachta go han-mhaith. 

• Maidir le rang amháin, bhí scóip ann breis forbartha a dhéanamh ar an bhfoghlaim chun 
dúshlán cuí a chinntiú do gach scoláire.  

• Déantar soláthar an-mhaith don Ghaeilge ar churaclam na scoile. 

 

PRÍOMH-MHOLTAÍ  

• Moltar riachtanais foghlama na scoláirí a chur san áireamh ag céim na pleanála do 
ranganna trí dhifreáil a dhéanamh ar na hintinní foghlama mar is cuí agus dearadh níos 
éifeachtaí a dhéanamh ar thascanna a éilíonn comhoibriú san fhoghlaim ó scoláirí.   

• Moltar athbhreithniú iomlán a dhéanamh ar an bplean imlíneach atá ann don Idirbhliain 
agus a chinntú go mbeadh téagar san ábhar agus é a bheith ag freastal ar shainspéiseanna 
na scoláirí.  

• Moltar úsáid an chleachtais d’aiseolas foirmitheach ar an obair scríofa bunaithe ar 
phrionsabail an mheasúnaithe chun foghlama a leathnú ionas go mbeadh sé ina 
ghnáthchleachtas agus an Ghaeilge a úsáid chuige sin.  

RÉAMHRÁ  
Meánscoil chónaithe seacht lá na seachtaine do bhuachaillí is ea Cistercian College Roscrea. Tá 
184 scoláire ar rolla na scoile. Feidhmíonn an scoil faoi iontaobhas Aba agus Phobal Mhainistir 
Chnocán San Íosaif. Soláthraíonn an scoil clár na hIdirbhliana ar bhonn roghnach.     
 

TEAGASC AGUS FOGHLAIM 

• Bhí cáilíocht an teagaisc agus na foghlama go maith i rang amháin agus cuibhseach i rang 
eile.       

• Úsáideadh an Ghaeilge mar theanga theagaisc agus chumarsáide i ngach cás. I rang 
amháin, léirigh na scoláirí cumas an-mhaith in úsáid na teanga agus iad ar a gcompord 
agus muiníneach ag ceistiú an mhúinteora ar ábhar an ranga.  

• Bhí an fhoghlaim ag leibhéal oiriúnach dúshláin i rang amháin ach bhí scóip chun 
feabhais ag baint le leibhéal an dúshláin sa rang eile.  

• Cuireadh ábhar an ranga in iúl do na scoláirí i ngach cás. Mar mhalairt air seo, moltar 
spriocanna foghlama an ranga a roinnt leis na scoláirí agus teanga a úsáid a chuirfidh in 
iúl dóibh a mbeidh foghlamtha acu nó a mbeidh siadsan ábalta a dhéanamh mar thoradh 
ar a rannpháirtíocht sa rang. Ba cheart na spriocanna sin a dhifreáil, mar is cuí, agus a 
úsáid chun dul chun cinn na foghlama a mheas le linn an ranga agus ag an deireadh.  

• Ina theannta sin ba cheart intinní foghlama a dhifreáil mar is cuí chun a chinntiú go 
mbeadh an obair dúshlánach do scoláirí ag teacht lena gcumas.    

• Bhí tascanna difriúla le déanamh ag na scoláirí i ngach rang. Bhí cuid den obair a bhí 
dírithe ar ullmhúchán do scrúdú teistiméireachta éifeachtach.  

• Maidir le tascanna a bhí le déanamh i ngúpaí beirte nó níos mó, bhí roinnt gnéithe dá gcur 
i bhfeidhm nach raibh éifeachtach. Agus tascanna a éilíonn comhoibriú san fhoghlaim ó 
scoláirí i ngrúpaí beirte nó níos mó á n-eagrú, moltar a chinntiú go mbeadh gach scoláire i 
ngrúpa, go mbeadh teorainn ama leis an tasc agus go ligfí do na scoláirí díriú ar an tasc 
gan chur isteach le ceisteanna eile.  

• Le linn seisiúin aiseolais ó ghrúpaí, breathnaíodh cúpla sampla de scoláirí ag cur 
ceisteanna ar aiseolas a gcomhscoláirí. Is cleachtas an-mhaith é seo a mholtar a leathnú.  

• Bhí cúrsaí bainistíochta ranga go han-mhaith agus ba léir comh-mheas idir an múinteoir 
agus na scoláirí i ngach cás.   

• Den chuid ba mhó, úsáideadh raon oiriúnach de cheisteanna chun dul chun cinn na 
foghlama a mheas. Tá scóip ann áfach níos mó ceisteanna ardoird a úsáid, rud a thacódh 
le difreáil na foghlama.  

• Ceartaítear obair scríofa na scoláirí go rialta agus tugtar marcanna ar an obair. Roinnt 
bheag samplaí d’aiseolas foirmitheach a bhí le léamh ar an obair agus bhí cásanna ann ina 
raibh an Béarla in úsáid sa chleachtas seo. Moltar níos mó úsáide a bhaint as an aiseolas 
foirmitheach agus an Ghaeilge a úsáid sna nótaí seo leis.  

• Déantar anailís ar ghnóthachtáil na scoláirí sna scrúduithe teistiméireachta agus léirigh 
miontuairiscí ar chruinnithe go ndéanann an fhoireann athmhachnamh ar thátail agus go 
leagtar spriocanna forbartha amach ag eascairt as an bplé sin.  

• Ag teacht le dea-chleachtas cuirtear na ceithre mhórscil teanga san áireamh sa mheasúnú 
ar fhoghlaim na scoláirí. Ag eascairt as athmhachnah ar chúrsaí gnóthachtála, tá dul chun 

cinn suntasach déanta ag an bhfoireann i gcás an mheasúnaithe ar labhairt na Gaeilge 
agus é mar polasaí anois go ndéanann scoláirí na tríú bliana béaltriail roghnach an 
Teastais Shóisearaigh.   

 

SOLÁTHAR AN ÁBHAIR AGUS TACAÍOCHT NA SCOILE UILE 

• Tá tacaíocht an-mhaith ag an nGaeilge ó bhainistíocht na scoile agus déantar soláthar an-
mhaith don ábhar.  

• Éascaíonn socruithe tráthchláraithe fáil na scoláirí ar an ábhar ag an leibhéal is airde sa dá 
shraith.  

• Tá obair fhiúntach ar bun ag foireann teagaisc na Gaeilge chun stádas ard a thabhairt don 
ábhar trí, mar shampla, scoláireachtaí agus taithí na scoláirí ar úsáid na teanga lasmuigh 
de ranganna foirmeálta a fhorbairt trí rannpháiríocht i gcomórtais dhíospóireachta, turais 
chun na Gaeltachta agus reáchtáil imeachtaí le linn Seachtain na Gaeilge.  

 

PLEANÁIL AGUS ULLMHÚCHÁN  

• Bhain cáilíocht mhaith leis an bplean don Ghaeilge.  

• Go ginearálta, bhain cailíocht mhaith leis na pleananna do bhliainghrúpaí aonair. Moltar 
go háirithe na pleananna sin ina raibh torthaí foghlama leagtha amach agus an litríocht á 
comhtháthú le hábhar agus teanga ar bhonn téamach. 

• Bhí an cháilíocht a bhain le plean na hidirbhliana lag. Moltar athbhreithniú iomlán a 
dhéanamh ar an bplean agus a chinntiú go mbeadh ábhar téagartha ag teacht le 
sainspéiseanna, sainriachtanais agus garthimpeallacht na scoláirí ann.  

• Bhí an phleanáil do ranganna aonair go maith i gcás ceann de na ranganna agus 
cuibhseach sa chás eile. Maidir leis an rang ina raibh scóip chun forbartha ag roinnt leis 
an ngné seo den chleachtas, ba cheart dúshlán cuí na foghlama do na scoláirí a chur san 
áireamh ag céim na pleanála chun an leas is fearr a bhaint as an am teagmhála ranga.   

• Bhí ullmhúchán maith déanta ar acmhainní do na ranganna ar fad a breathnaíodh.  

 

 

 

Ag deireadh na meastóireachta, pléadh dréachtchinntí agus dréachtmholtaí na meastóireachta seo 
leis an mbainistíocht shinsearach agus le roinn na Gaeilge. Tugadh deis do bhord bainistíochta na 
scoile ar a thuairim a léiriú  ar thorthaí agus ar mholtaí na tuairisce i scríbhinn, agus beidh freagra 
an bhoird ar fáil san aguisín atá leis an tuairisc seo. 

 

 

 

 

 

Foilsithe Nollaig 2016 

Aguisín 
 

Freagra na Scoile ar an Tuairisc 

 
Arna chur isteach ag an mBord Bainistíochta 

Réimse 1: Tuairimí ar ábhar na tuairisce scoile 
 
We note the following observations: 
 

- The mutual respect of teacher and students 
- The very good classroom management skills 
- The very good ability of students to interact in Irish 
- The regular correction of students’ work 
- The students’ participation in the Junior Certificate optional oral Irish 
- The very good provision for Irish on the school curriculum 
- That resources were well prepared  
- The promotion of Irish within the College and students’ participation in organised events 

to promote the use of Irish in everyday contexts. 

 
Réimse 2: Gníomhartha leantacha a rinneadh nó atá beartaithe le déanamh ó cuireadh 
críoch leis an ngníomhaíocht chigireachta chun tátail agus moltaí na cigireachta a chur i 
bhfeidhm 
 
As a follow up the subject inspection report the College will continue to promote a student 
centred learning environment that is in line with best practice around instruction, feedback and 
assessment.  
 
The school management will work to address each of the recommendations in the coming year.  
 

 


